
GOUVÈNÈ CUOMO LANSE NEVYÈM TOU KONPETISYON KONSÈY DEVLOPMAN 

EKONOMIK REJYONAL LA  
  

IXyèm Tou a pral akòde plis pase 750 milyon dola nan toule 10 rejyon REDC yo  
  
  
Jodi a, Gouvènè Andrew M. Cuomo te lanse IXèm Tou inisyativ Konsèy Devlopman 
Ekonomik Rejyonal la (Regional Economic Development Council, REDC), ki ap 
ofisyèlman demare konpetisyon 2019 la pou plis pase 750 milyon dola resous 
devlopman ekonomik nan eta a. Demann Finansman Konsolide a (Consolidated 
Funding Application, CFA) pral ouvè pou kandida yo 1ye Me, sa k ap pèmèt biznis, 
minisipalite, òganizasyon san bi likratif yo ak popilasyon an kòmanse fè demann pou 
asistans nan plizyè douzèn pwogram finansman nan eta a, pase pa yon sèl demann, 
pou kreyasyon travay ak pwojè devlopman kominotè.  
  
"Pwosesis Konsèy Devlopman Ekonomik Rejyonal la pouse envestisman ki pote 
transfòmasyon nan kominote nou yo epi li ranfòse ekonomi lokal yo toupatou nan eta 
a", Gouvènè Cuomo te deklare. "Pandan n ap antre nan nevyèm tou konpetisyon 
enteresan sa a, nou kontinye avèk angajman nou an nan apwòch soti anba pou monte 
sa a pou favorize kolaborasyon rejyonal epi fè envestisman estratejik k ap kenbe motè 
ekonomik sa yo ap mache pandan plizyè dizèn lane."  
  
“Konsèy Devlopman Ekonomik Rejyonal yo reyini ansanm lidè lokal yo ak pati enterese 
yo pou yo idantifye pwojè yo epi konstwi kominote toupatou nan eta a", se sa Gouvènè 
Adjwen Kathy Hochul, ki se Prezidant Konsèy Devlopman Ekonomik Rejyonal yo 
atravè eta a, te deklare. "New York wè yon gran kwasans nan toule 10 rejyon yo nan 
kad REDC yo. N ap kontinye envesti resous epi n ap pase a yon vitès siperyè avèk yon 
lòt tou konpetisyon devlopman ekonomik karakteristik nou an."  
  
Pwosesis REDC a kontinye ap amelyore apwòch Eta a pran an pou devlopman 
ekonomik, kote l kreye estrateji rejyonal pou yon kwasans ekonomi k ap soti anba pou 
monte epi amelyore pwosesis demann finansman Eta a. Apre uit tou nan konpetisyon 
REDC a, yo te akòde plis pase 6.1 milya dola bay plis pase 7,300 pwojè ki ap kreye 
travay ak pwojè devlopman kominotè ki kadre ak plan estratejik chak nan rejyon yo, ki 
prevwa ansanm pou yo kreye epi konsève plis pase 230,000 pòs travay nan tout eta a.  
  
Nan kad uit tou nan konpetisyon REDC a:  

• REDC Rejyon Lwès New York la te bay 553.2 milyon dola pou 781 pwojè;  
• REDC Finger Lakes la te bay 656.6 milyon dola pou 856 pwojè;  
• REDC Southern Tier la te bay 613.3 milyon dola pou 655 pwojè;  
• REDC New York Santral la te bay 703.6 milyon dola pou 708 pwojè;  
• REDC Mohawk Valley la te bay 615 milyon dola pou 640 pwojè;  



 

 

• REDC North Country a te bay 614.3 milyon dola pou 607 pwojè;  
• REDC Rejyon Kapital la te bay 588.9 milyon dola pou 813 pwojè;  
• REDC Mid-Hudson a te bay 647.8 milyon dola pou 809 pwojè;  
• REDC Vil New York la te bay 549.6 milyon dola pou 710 pwojè; ak  
• REDC Long Island lan te bay 639.1 milyon dola pou 791 pwojè.  

  
IXyèm tou a gen ladan finansman debaz kapital ak kredi enpo ki pral konbine ak yon 
gran varyete pwogram ki egziste deja nan ajans yo ki ap totalize apeprè 750 milyon 
dola. Finansman debaz la gen ladan 225 milyon dola sibvansyon ak kredi enpo pou 
finanse pwojè priyoritè rejyonal enpòtan yo. Bidjè a fè plis pase 525 milyon dola tou nan 
resous ki soti nan men ajans Eta yo ki disponib pou soutni revitalizasyon kominote ak 
kwasans biznis yon jan ki kadre avèk plan REDC ki la deja yo nan kad prosesis CFA a.  
  
Pami priyorite Konsèy Rejyonal yo pou 2019 la, genyen:  

• Soutni envestisman kominotè nan kreyasyon espas ak revitalizasyon santrevil 
yo;  

• Soutni Inisyativ Devlopman Mendèv la (Workforce Devlopment Initiative);  
• Travay avèk biznis ak kominote lokal yo pou idantifye bezwen gadri yo epi 

elabore solisyon posib;  
• Elabore yon estrateji ekonomik ak jistis anviwònmantal pou rejyon an; epi  
• Suiv pwogrè plan devlopman ekonomik estratejik la ak pwojè ki jwenn finansman 

nan kad Demann Finansman Konsolide a.  
  
Lè yo rekonpanse aplikasyon plan estratejik yo, Konsèy Rejyonal yo, biznis yo, 
enstitisyon akademik yo, gouvènman lokal yo, gwoup ki pa gen bi fè pwofi yo ak lòt 
entèvenan yo gen plis motivasyon pou travay ansanm epi reyalize vizyon rejyonal lan. 
Pandan n ap bay tout 10 Konsèy Rejyonal finansman pou pwojè atravè CFA 2019 la, 
konpetisyon an konsantre sou pèfòmans pase Konsèy Rejyonal la ak aksyon pou aplike 
estrateji yon jan k ap reyisi. Ankouraje koperasyon reyèl ant REDC yo ak reprezantan 
kominote yo enpòtan anpil pou rive jwenn pwogrè ekonomik.  
  
Pri yo nan IXèm Tou 2019 la  
Konsèy Rejyonal yo pral antre an konpetisyon an 2019 pou jiska 150 milyon dola nan 
fon kapital ak 75 milyon dola nan Kredi Taks Excelsior pou pwojè yo lè yo idantifye 
Konsèy Rejyonal ki priyoritè nan rejyon yo. Toule dis rejyon yo pral antre an 
konpetisyon ane sa a pou deziyasyon kòm Rejyon ki pi Pèfòman an (Top Performer). 
Senk rejyon ki pi pèfòman yo pral resevwa 100 milyon dola sibvansyon Kapital ESD 
(ESD Capital Grants). Senk rejyon ki rete yo pral resevwa 50 milyon dola sibvansyon 
Kapital ESD. Chak rejyon ap resevwa tou 75 milyon dola Kredi Taks Excelsior pou ede 
atire epi devlope biznis nan rejyon an.  
  
Anplis de sa a, chak rejyon pral resevwa 10 milyon dola yon lòt fwa ankò pou yo 
reyalize pwojè yo te idantifye atravè Inisyativ Revitalizasyon Sant Vil la (Downtown 
Revitalization Initiative, DRI), epi pwojè ki soti nan toule 10 rejyon yo te soumèt atravè 
CFA a yo pral vin elijib pou plis pase 525 milyon dola nan lòt fon ajans eta a yo.  
  
Manyèl 2019 REDC ak yon lis resous ki disponib pral aksesib nan 
http://www.regionalcouncils.ny.gov/. CFA a pral ouvè pou kandida yo nan dat 1ye Me, 



 

 

epi dènye delè a pou demann yo se vandredi 26 Jiyè a 4 p.m. Pou kandida yo, CFA a 
disponib nan https://apps.cio.ny.gov/apps/cfa/.  
  
Enfòmasyon sou Demann Finansman Konsolide a  
Nan kad efò Gouvènè Cuomo pou amelyore modèl devlopman ekonomik Eta a, yo te 
kreye Demann Finansman Konsolide a (CFA) pou senplifye ak akselere pwosesis 
demann sibvansyon an. Pwosesis CFA a make yon chanjman fondamantal nan fason 
yo distribiye resous eta yo, pou garanti mwens biwokrasi ak plis efikasite pou satisfè 
bezwen devlopman ekonomik lokal yo. CFA a sèvi kòm sèl pwen dantre pou jwenn 
aksè a finansman devlopman ekonomik yo, sa k ap garanti aplikan yo p ap gen pou 
pèdi tan ant plizyè ajans ak sous san okenn mekanis pou kowòdinasyon. Kounye a, 
pwojè devlopman ekonomik yo itilize CFA kòm yon mekanis sipò pou jwenn aksè a 
plizyè sous finansman eta yo atravè yon sèl aplikasyon, sa k ap rann pwosesis la pi 
rapid, pi fasil, ak pi pwodiktif. Pou jwenn CFA a, tanpri ale sou 
https://apps.cio.ny.gov/apps/cfa/.  
  
Konsènan Konsèy Devlopman Ekonomik Rejyonal yo  
Inisyativ Konsèy Devlopman Ekonomik Rejyonal la se yon eleman enpòtan nan apwòch 
Gouvènè Cuomo a envestisman Eta ak devlopman ekonomik. Nan ane 2011, Gouvènè 
Cuomo te kreye 10 Konsèy Rejyonal pou devlope plan estratejik alontèm pou kwasans 
ekonomik rejyon yo. Konsèy yo se patenarya piblik-prive ki fòme avèk ekspè lokal ak 
moun ki konsène ki nan biznis, inivèsite, gouvènman lokal ak òganizasyon ki pa nan 
gouvènman. Konsèy Rejyonal yo te re-defini fason New York envesti nan djòb ak 
kwasans ekonomik lè yo mete anplas yon apwòch ki baze sou kominote, apwòch soti 
anba pou monte ak kreye yon pwosesis konpetitif pou resous Eta a. Pou jwenn plis 
enfòmasyon sou Konsèy Rejyonal yo, tanpri ale sou sitwèb 
http://www.regionalcouncils.ny.gov/.  

Lòt nouvèl disponib sou sitwèb www.governor.ny.gov 

